Rapport annual 2018

Alla fin digl onn 2018 munta igl inventari dalla Biblioteca Trun 5504 medias, quei 2571 per
carschi, 1530 per giuvenils e 1403 per affons. La biblioteca ei stada aviarta 160 dis. Duront
quei temps han 1540 persunas visitau la biblioteca ed han empristau biabein 3700 medias.

Sco gia dapi entgins onns, ein nossas truccas da cudischs per ils bauns da leger postadas dil
matg entochen igl october els loghens usitai; a Trun spel Rein ed a Carmanera, a Schlans-
Davaruns ed ad Rabius-Igniu.

Venderdis sera, ils 16 da mars, ha Stiafen Berther oriunds da Tujetsch mussau films da Peru e
Namibia ch’el ha visitau ils davos onns. La collecta ei ida en favur dalla fundaziun Centros
Sociales Cristo Obrero Peru, in project da Clotilda Demund.

La mesjamna, ils 23 da matg, ha igl institut Svizzer da medias per affons e giuvenils SIKIM
iniziau in di da preleger. Yvonne Gienal da Glion, l'illustratura dallas figuras Luisa e Nic,
Brutus e Lupo ed ils ulteriurs commembers dalla famiglia Babulin, ha raquintau cun grond
anim dallas aventuras dalla famiglia tier la quala igl ei propi mai lungurus. Ils affons san
s’identificar cun ella, cun siu lungatg e cun siu mintgadi. lls numerus affons ed era lur
mummas han gudiu in suentermiezdi divertent cun egls tarlischonts e buccas rientas.

Gievgia, ils 30 d’uost, havein astgau festivar la vernissascha dil cudisch da raquens da Rico
Tambornino «ll scutinem dallas olmas». Cun moderaziun dad Anita Capaul, dalla Chasa
editura Rumantscha ha in vast publicum saviu tedlar enqual regurdientscha ord I’affonza dil
scribent da Trun. Embelliu la sera musicalmein han Gieri Maissen e Christian Barenius.

Duront I'jamna bibliotecara cul tema «la biblioteca digitala» havein envidau tuts interessai
per cussegl e sclariment pertuccont la biblioteca digitala ed il diever dils differents mieds
electronics.

Per la notg da raquens Svizra, venderdis ils 9 da november, havein envidau nos pigns
visitaders cun lur mummas a tedlar ina historia che Pauli, il lieuret, ha raquintau. Quella
purschida vegnin nus a menar vinavon aschi mintga otg jamnas per affons da 3 — 6 onns.

Nossa conluvrera Tanja Decurtins ha treminau sia lavur en biblioteca muort interess
persunals. Ad ella engraziein pils survetschs e las decoraziuns en biblioteca.

Per la Biblioteca Trun: Olivia Pfister-Tgetgel, caubibliotecara



